
ԵՆԹԱԿԱՌՈՒՑՎԱԾՔԱՅԻՆ ՄԱՐՄԻՆՆԵՐՈՒՄ 
ՀԱՎԱՍԱՐՈՒԹՅԱՆ ՆԱԽԱՁԵՌՆՈՒԹՅՈՒՆ 
Փոխակերպելով Լոս Անջելեսի Շրջանին ծառայելու մեր մոտեցումը

Հանրային Աշխատանքների Վարչության՝ Ենթակառուցվածքային Մարմիններում 
Հավասարության Նախաձեռնությունը ստեղծվել է բացահայտելու և վերացնելու 
Շրջանում գոյություն ունեցող անհավասարությունները՝ ներդրումների և 
ծառայությունների ծրագրման, մատուցման և բաշխման ուղղություններում: 
Առաջնորդվելով քաղաքականության վերանայմամբ, ներդրումների 
վերլուծությամբ և համայնքի ներգրավվածությամբ՝ Հանրային Աշխատանքների 
Վարչությունը կրում է պատմականորեն տուժած համայնքների պահանջները 
բավարարելու, ծառայություններն ավելի լավ ծրագրելու, մատուցելու և բաշխելու 
պատասխանատվությունը:

Լոս Անջելեսի Շրջանի Վերահսկիչների Խորհուրդն 
առաջնահերթություն է տվել հավասար ծառայություններ 
մատուցելու պարտավորությանն այն համայնքներում, 
որտեղ կան կենտրոնացված և կուտակված 
անբարենպաստ պայմաններ, որպեսզի վերացվի 
ծառայությունների հասանելիության հարցում առկա 
ռասայական խնդիրը: Հանրային Աշխատանքների 
Վարչության նպատակն է մշակել և արագ իրագործել 
Շրջանի՝ ռասիզմի դեմ ուղղված ծրագիրը: 
Նախաձեռնության արդյունքները հիմք կհանդիսանան 
հավասարության վրա կենտրոնացած ծրագրերի համար, 
որոնք ավելի առաջնահերթ կդարձնեն և հաշվի կառնեն 
մեր համայնքների ձայները և կհանգեցնեն դրական 
արդյունքների Շրջանի բոլոր բնակիչների և ապագա 
սերունդների համար:

ԲԱԶՄԱՓՈՒԼ ՆԱԽԱՁԵՌՆՈՒԹՅՈՒՆՆ 
ՕԳՏԱԳՈՐԾՈՒՄ Է ՄԻ ՔԱՆԻ 

ՄԱՐՏԱՎԱՐՈՒԹՅՈՒՆՆԵՐ, ԱՅԴ ԹՎՈՒՄ՝

Ներդրումների վերլուծություն՝ բացահայտելու 
անհավասարությունները Հանրային 
Աշխատանքների Վարչության սպասարկման 
տարածքներում վերջին և պլանավորված 
մեկանգամյա ենթակառուցվածքային նախագծերում 
ներդրումների բաշխման հարցում 

Իրականացվող աշխատանքների 
վերլուծություն՝ բացահայտելու ենթակառուցվածքի 
վիճակի և տրամադրվող ծառայությունների որակի 
անհամապատասխանությունները Հանրային 
Աշխատանքների Վարչության սպասարկման գործող 
տարածքներում՝ կենտրոնանալով անբավարար 
սպասարկում ստացող տարածքների վրա

Ծանրաբեռնվածության վերլուծություն՝ 
բացահայտելու Հանրային Աշխատանքների 
Վարչության սպասարկման տարածքներում 
սևամորթ համայնքների վրա բացասական 
ազդեցությունների բաշխման 
անհամաչափությունները 

Ծրագրերի վերանայում` արդար արդյունքների 
հասնելու համար բացահայտելու գործող ծրագրերը, 
ընթացակարգերը կամ գործելակերպերը, որոնք 
ստեղծում են համակարգային խոչընդոտներ և 
պահպանում են դրանք 

Ավելին իմանալու համար այցելեք՝ equity.pw.lacounty.gov

http://equity.pw.lacounty.gov


ԳՈՐԾԱԿԱԼՈՒԹՅԱՆ ՏԵՂԵԿԱՏՎԱԿԱՆ ԹԵՐԹԻԿ
Լոս Անջելեսի Շրջանի Հանրային Աշխատանքների Վարչությունը Միացյալ 
Նահանգների համայնքային հանրային աշխատանքների խոշորագույն 
գործակալություններից մեկն է, որն ապահովում է 21-րդ դարի կենսական 
ենթակառուցվածքները և հիմնական ծառայությունները ավելի քան 10 միլիոն 
մարդկանց համար՝ 4000 քառակուսի մղոն տարածքով տարածաշրջանային 
սպասարկման տարածքում:

Գործակալությունը Շրջանի 51 վարչություններից և 
գործակալություններից մեկն է, որոնք համագործակցում են 
պետական, մասնավոր և ոչ առևտրային ոլորտներում՝ Լոս 
Անջելեսի Շրջանի բնակիչների և համայնքների կյանքի 
որակը բարելավելու համար:

Ձգտելով դառնալ տարածաշրջանում ամենավստահելի 
հանրային գործակալությունը՝ Հանրային Աշխատանքների 
Վարչությունը տարբերվում է հանրությանը արձագանքելու, 
հաճախորդներին գերազանց սպասարկելու և 
համայնքներում դրական հարաբերություններ կառուցելու իր 
մղումով: Մեր աշխատակիցները հպարտ են լինել 
հավատարիմ պետական ծառայողներ, որոնք կենսական և 
կարևոր ծառայություններ են մատուցում Լոս Անջելեսի 
Շրջանի բոլոր բնակիչներին և բիզնեսներին:

Վարչության տարեկան բյուջեն, որը կազմում է ավելի քան 
3,6 միլիարդ դոլար, ֆինանսավորվում է սահմանափակ 
եկամուտներով, ինչպիսիք են գազի հարկը, նպաստների 
գնահատումը, ջրի և կոյուղու խողովակների վաճառքը, 
օգտագործման վճարները և այլ եկամուտներ: 
Գործակալությունը նաև կառավարում է ջրի, փոխադրման և 
թափոնների կառավարման կայուն ենթակառուցվածքները, 
ներառյալ ավելի քան 130 գործող կապիտալ ծրագրերը, 
որոնց շինարարական արժեքը գերազանցում է 3,3 միլիարդ 
դոլարը: Հանրային Աշխատանքների Վարչությունը 
ռազմավարական առումով կենտրոնացած է տնտեսական 
զարգացման առաջխաղացման վրա՝ նորարարական 
ռազմավարությունների և բիզնեսի համար հարմար 
պայմանագրային հնարավորությունների միջոցով 
սպասարկելու շրջանի փոքր բիզնեսներին և ծառայելու 
տեղական աշխատողների՝ աշխատանքի տեղավորման 
նպատակներին:

2020-21 ֆինանսական տարում Հանրային Աշխատանքների 
Վարչությունը կնքել է ավելի քան 1 միլիարդ դոլարի 
պայմանագրեր, որոնք օգնել են ստեղծելու 12,394 
աշխատատեղ: Գործակալության բազմազան աշխատուժը 
ներառում է մոտավորապես 4,000 աշխատակից՝ մոտ 500 
աշխատանքային դասակարգմամբ, ներառյալ 
մասնագիտական, տեխնիկական, գործավարական և 
արհեստների զբաղմունքները:

Ավելին իմանալու համար այցելեք՝ dpw.lacounty.gov

ՍՊԱՍԱՐԿՄԱՆ ԵՎ ԱՋԱԿՑՈՒԹՅԱՆ 

ՅՈԹ ՀԻՄՆԱԿԱՆ ՈԼՈՐՏՆԵՐԸ. 

Ջրային Ռեսուրսներ

Փոխադրում

Բնապահպանական 
Ծառայություններ

Շինարարական 
Աշխատանքների Կառավարում

Համայնքային Ծառայություններ

Հանրային Պայմանագրերի 
Կնքում և Ակտիվների 
Կառավարում

Վարչական Ծառայություններ
1 Աղբյուր՝ https://lacounty.gov/government/departments-commissions-
and-agencies/los-angeles-county-departments/

https://dpw.lacounty.gov/

